         ԱՄՓՈՓԱԹԵՐԹ

««ՄԱՐԴՈՒ ԱՐՅԱՆ և ԴՐԱ ԲԱՂԱԴՐԱՄԱՍԵՐԻ ԴՈՆՈՐՈՒԹՅԱՆ և ՓՈԽՆԵՐԱՐԿՈՒՄԱՅԻՆ ԲԺՇԿԱԿԱՆ ՕԳՆՈՒԹՅԱՆ ՄԱՍԻՆ» ՀՀ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ

	Առարկութան,

առաջարկության հեղինակը Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ կառավարություն
	1.Հոդված 8-րդով նախատեսվող լրացման նպատակահարմարությունը առաջարկում ենք լրացուցիչ քննարկել և քննարկման արդյունքում թողնելու դեպքում Նախագծի հիմնավորման մեջ պարզաբանել տվյալ լրացման անհրաժեշտությունը,

2.Հոդված 15-րդով նախատեսվող նոր խմբագրությունից հետևում է որ ռեցիպիենտը առողջության պահպանման նպատակով նախկինում կատարվող բժշկական հետազոտություն  այլևս չի անցնելու, առաջարկում ենք լրացուցիչ քննարկել վերոնշյալ փոփոխության նպատակահարմարությունը և քննարկման արդյունքում դիրքորոշումը չփոխելու դեպքում Նախագծի հիմնավորման մեջ պարզաբանել տվյալ փոփոխության անհրաժեշտությունը,

3.Հոդված 18-րդով նախատեսվող օրենքի 33-րդ հոդվածի նոր խմբագրության 1-ին մասի 4-րդ կետում օգտագործվող «արյան բաղադրամասերի պետական պաշարների» հասկացության բնորոշումը առաջարկում ենք լրացնել օրենքի 2-րդ հոդվածում 

4.Հոդված 18-րդով նախատեսվող օրենքի 33-րդ հոդվածի նոր խմբագրության 1-ին մասի 5-րդ կետում օգտագործվող «դոնորական արյան ռեեստր» հասկացության բնորոշումը առաջարկում ենք լրացնել օրենքի 2-րդ հոդվածում, ինչպես նաև «մուտքագրում» բառից հետո լրացնել «էլեկտրոնային եղանակով» բառերը, 

5.Հոդված 19-րդով նախատեսվող օրենքի 34-րդ հոդվածում կատարվող փոփոխությունների անհրաժեշտությունը Նախագծի հիմնավորման մեջ անհրաժեշտ է պարզաբանել:

6.Նախագծից բխում են փոփոխություններ ՀՀ կառավարության 2013թ մարտի 28-ի N-294-Ն որոշման մեջ, այդ կապակցությամբ նախագծի ընդունման առնչությամբ այլ իրավական ակտերի ընդունման կամ այլ իրավական ակտերում փոփոխությունների և լրացումների կատարման անհրաժեշտության կամ բացակայության մասին տեղեկանքում անհրաժեշտ է համապատասխան նշում կատարել:  

7.Նախագիծը չի լուծում արյան պետական պաշարի ստեղծման խնդիրը: Առաջարկում ենք քննության առնել վերոնշյալ խնդրի լուծման հետևյալ 2 տարբերակները՝

1)Անփոփոխ թողնելով նախագծի 2-րդ հոդվածի 5-րդ կետով նախատեսվող «արյան պետական պաշար» հասկացության բնութագրումը՝  սահմանել, որ անհրաժեշտության դեպքում  արյան և դրա բաղադրամասերի մատակարարման կազմակերպումը պայմանագրերի հիման վրա կիրականացվի «Գնումների մասին» ՀՀ օրենքով սահմանված կարգով,

2)Արյան ազգային ծառայության անդամ հանդիսացող կազմակերպությունների հետ պետական պատվերի շրջանակներում կնքված պայմանագրերի համաձայն վերոնշյալ կազմակերպությունները կպարտավորվեն պայմանագրով նախատեսված ժամկետում   մշտապես թարմացվող որոշակի ծավալի արյուն և դրա բաղադրամասերի պաշար ունենալ որոնց ամբողջությունն էլ կկազմի ՀՀ արյան պետական պաշարը: Ինչպես նաև այս դեպքում անհրաժեշտ կլինի վերանայել նախագծի 2-րդ հոդվածի 5-րդ կետով նախատեսվող «արյան պետական պաշար» հասկացության բնութագրումը:

8.Առաջարկում ենք նաև քննարկել Արյան ռեեստրի վարման էլեկտրոնային կարգի ներդրման հնարավորությունը, որի արդյունքում կստեղծվի էլեկտրոնային բազա, արյան ազգային ծառայության անդամ կազմակերպությունների գաղտնաբառի միջոցով մուտք կգործեն համակարգ և կգրանցեն օրենքով և ՀՀ կառավարության կողմից սահմանված տեղեկատվությունը:


	1.ՀՀ քաղաքացիները կամ քաղաքացիություն չունեցող անձինք, որոնք մեկ ամսից ավել բացակայել են Հայսատանից, վարակի փոխանցման տեսանկյունից հանդիսանում են ռիսկի խումբ և արյունատվության են թույլատրվում Հայաստան վերադառնալուց  առնվազն վեց ամիս անց: Այս ժամանակահատվածը անհրաժեշտ է արյան միջոցով փոխանցվող վարակների հայտնաբերման համար՝ լաբորատոր հետազոտությունների միջոցով: Բոլոր զարգացած երկրներում ցուցաբերվում է  այսպիսի մոտեցում /նույնիսկ ավելի խիստ/, որն ամրագրված է համապատասխան իրավական ակտերով: Օրինակ, ՌԴ Արյան և դրա բաղադրամասերի դոնորության մասին օրենքի 12-րդ հոդվածով  /20.07.2012թ./ այդ ժամանակահատվածը սահմանվում է մեկ տարով: Հիմնավորման մեջ կատարվել է համապատասխան փոփոխություն:
2. Առաջարկվող փոփոխությունը զուտ շտկման և օրենքը առկա պրակտիկային համապատասխանեցնելու խնդիր ունի:Առաջարկվող փոփոխությունը անմիջապես ուղղված է ռեցիպիենտի առողջության պահպանմանը և հստակեցնում է փոխներարկումից առաջ իրականացվող պարտադիր գործառույթները, որոնք անհրաժեշտ են փոխներարկումային փոխազդեցությունների/ռեակցիաների/ և բարդությունների նվազեցման համար: Փոխներարկումից առաջ կատարվող ռեցիպիենտի և փոխներարկվող արյան համատեղելիության որոշման հետազոտությունը, իրականացվող կենսաբանական փորձը ուղղված են ռեցիպիենտի առողջության  պահպանմանը: Նախագծի հիմնավորման մեջ կատարվել է համապատասխան լրացում:
3.Նկատի ունենալով, որ 2-րդ հոդվածում արյան պետական պաշար հասկացությունը արդեն իսկ տրված է, 18-րդ հոդվածում օգտագործվող տերմինը համապատասխանեցվել է 2-րդ հոդվածում սահմանված տարբերակին:
4.Նկատի ունենալով, որ արյան ռեեստր հասկացությունը արդեն իսկ օրենքով տրված է, 18-րդով նախատեսվող օրենքի 33-րդ հոդվածի նոր խմբագրության 1-ին մասի 5-րդ կետում օգտագործվող  տերմինը համապատասխանեցվել է օրենքի պահանջին: Նույն մասում «մուտքագրում» բառից հետո լրացվել է «էլեկտրոնային եղանակով» բառերը:

Առաջարկությունն ընդունվել է:Նախագծում կատարվել են համապատասխան փոփոխություններ:

5.Օրենքի 34-րդ հոդվածի 1-ն մասի 3-րդ և 11-րդ կետերի բովանդակությունը նույնն է, ընդ որում 11-րդ կետը ավելի լիարժեք է շարադրված: Հետևաբար, առաջարկում ենք հանել 3-րդ կետը: Հիմնավորման մեջ կատարվել է համապատասխան լրացում:
6.Ընդունվել է ի գիտություն:

7.Առաջարկվող 1-ին տարբերակը գործնականում բավական խնդրահարույց կարող է լինել, ինչ վերաբերում է 2-րդ տարբերակին, ապա այն ընդունելի է և ի թիվս այլ առաջարկների օրենքի ընդունումից հետո կքննարկվի արյան  պետական պաշարների ստեղծման, պահպանման և նորացման կարգի ընդունման համատեքստում:
8.  Առաջարկությունն ընդունվել է, նախագծում կատարվել է համապատասխան փոփոխություն:

